
Ang Estado ng California ay nagbibigay ng hanapbuhay na may  pantay na 
pagkakataon.          

 

 

trabaho ay maaaring magamit sa marami at iba't ibang kagawaran; kaya't bago 
kayo magpunta sa inyong panayam, dapat ninyong malaman ang layunin at 
mga katungkulan ng kagawarang iyon at kung paano nakakatulong ang tungku-
lin ng trabaho na kung saan ikaw ay kapapanayamin. 

IKA-6 NA HAKBANG  

PAGSUSUBOK 

 Kapag kayo ay natangggap na, kayo ay maglilingkod nang anim na buwan 
hanggang isang taon bilang empleyadong may takdang panahon ng pag-
susubok.  Makakatanggap kayo ng tatlong ulat para sa takdang panahon ng 
pagsubok na tatapusin ng pinakadirektang tagapangasiwa ninyo.  Kakausapin 
kayo tungkol sa mga ulat na ito at pag-aaralang muli ng isa pang tagapan-
gasiwa.  Sa panahong matagumpay ninyong matapos ang inyong takdang 
panahon ng pagsusubok, makakamit ninyo ang katayuan bilang permanenteng 
empleyado ng Estado. 

 

IBA PANG MAHAHALAGANG IMPORMASYON 

Pagbabago ng direksiyon ng tirahan:  Kapag lumipat kayo habang sumusulong 
ang proseso ng pag-iksamen o habang kayo ay nasa listahan ng mga maaring 
magtrabaho, kayo ang may pananagutang magbigay-alam sa kagawaran na 
nagbibigay ng iksamen.  Dapat kayong magbigay ng isang Porma para sa Pag-
babago ng Impormasyon (SPB315) o ng iba pang nakasulat sa kahilingan, sa 
kagawaran na nagbibigay ng iksamen na nakalista sa inyong abiso ng mga 
resulta ng iksamen. 

Karagdagang Antas sa mga Beteranong Hirang (Veterans Preference Credits) 
ay ipinagkakaloob sa BUKÁS at sa BUKÁS AT HINDI PARA SA PROMO-
SYON na mga iksamen para makapasok, na ang hinihinging kwalipikasyon ay 
mas mababa sa pagtatapos sa kolehiyo AT dalawang taong karanasan.  Ipalili-
wanag sa inyo ng bulitin para sa iksamen kung ipagkakaloob o hindi ang mga 
kredito sa mga beteranong hirang.  

Upang makamit ang kredito sa mga beteranong hirang, kumuha ng Porma ng 

Aplikasyon para sa Karagdagang Antas para sa mga Beteranong Hirang (SPB-

1093) mula sa SPB Web site o sa kagawarang nagbibigay ng iksamen at 

isumite ito sa SPB.  Ang porm na ito ay naglalaman ng mga tagubilin kung 

paano patutunayan ang mga kredito para sa mga beteranong hirang at ang 

proseso ng pagseseguro na ang mga ito ay maidaragdag sa inyong katapusang 

iskor.  Kapag napatunayan na ninyo ang inyong pagiging karapat-dapat sa 

pagtanggap ng kredito sa mga beteranong hirang, dapat kayong maglakip ng 

isang kopya ng inyong sulat ng pagkaka-aproba sa bawat aplikasyon para sa 

iksamen. 

 PAUNAWA:  A NG KARAGDAGANG ANTAS PARA SA MGA 
BETERANONG HIRANG AY HINDI    

(PINAHIHINTULUTAN KAPAG NAKAMIT NA NG ISANG 
BETERANO ANG KATAYUAN NG PAGIGING   PERMANENTE 
SA LINGKURANG PAMPAMAHALAAN. 

Paglilingkod sa Publiko...  

PAANO MAKAKUHA NG TRA-

BAHO 

Ang mga ito'y karaniwang ibinibigay bago kayo tanggapin sa trabaho. 

Pandaraya: Ang isang kandidato na mandaya sa anumang bahagi ng isang 
iksamen ng lingkurang pampamahalaan ay maaaring mawalan ng kara-
patang sumali sa natitirang proseso ng pag-iksamen, matanggal mula sa 
ibang listahan ng mga karapat-dapat sa trabaho kung saan siya ay kara-
pat-dapat na, pagbawalang sumali sa mga iksamen sa darating na pana-
hon, at sasampahan ng mga sakdal na kriminal  

Pagtanggap ng mga Kinalabasan ng Iksamen:  Maaaring umabot hang-
gang apat na linggo ang pag-iiskor sa bawat bahagi ng iksamen at ang 
pagbibigay-alam sa lahat ng mga kumuha ng iksamen.  Kung hindi ninyo 
matanggap ang abiso sa loob ng walong linggo pagkatapos ninyong 
kumuha ng anumang iksamen, dapat ninyong kontakin ang kagawarang 
nagbigay ng iksamen.  Magandang ideya ang magtago ng isang kopya ng 
inyong Abiso ng mga Kinalabasan ng Iksamen kung sakaling kakailan-
ganin ninyong kontakin ang kagawarang nagbigay ng test tungkol sa mga 
resulta ng iksamen ninyo o sa pagiging karapat-dapat sa listahan.  

IKA-4 HAKBANG 

LISTAHAN NG MGA MAARING  MAGTRABAHO : Ang mga 
pangalan ng mga taong pumasá sa lahat ng bahagi ng iksamen ay itina-
tala sa isang listahan ng mga maaring magtrabaho para sa klase ng 
hanapbuhay, kagawaran ng estado, at lugar na binabanggit nang tiyakan 
sa bulitin ng iksamen.  Kapag may mga bakantenang trabaho sa ling-
kurang pampamahalaan ng Estado, unang kokontakin ang mga taong 
nagkamit ng tatlong pinakamatataas na antas sa naaangkop na listahan 
ng mga maaring magtrabaho.  Ang kagawaran ang may kapangyarihang 
magpasiya na mag-empleyo sa sinumang sertipikadong karapat-dapat 
mula sa listahan ng mga maaring magtrabaho o ng ibang taong karapat-
dapat.  

Mga Pakikipag-alam Tungkol sa Trabaho:  Kahit hindi kayo obligadong 
magkipagpanayam para sa bawat trabaho o tanggapin ang kauna-
unahang trabahong iaalok, kayo ay kinakailangang sumagot sa lahat ng 
pakikipag-alam tungkol sa trabaho.  Kung tatalikdan ninyo sa kabuuan 
ang tatlong pakikipag-alam o alok, tatanggalin ang pangalan ninyo mula 
sa BUKAS na listahan ng mga maaring magtrabaho.  At kapag nakatang-
gap kayo ng sulat para sa pakikipag-alam (Karaniwang Porma para sa 
Pahintulot Mula sa Gobyerno at sa Pagtalikod), kailangang sumagot 
kayo, kahit na ayaw ninyong magpapanayam.  Kung pumalya kayo sa 
pagsagot, ipapagpalagay na hindi na kayo interesadong matanggap mula 
sa listahang iyon, at ang inyong pangalan ay ituturing na hindi na aktibo.  
Upang muli kayong ituring na aktibo, dapat kayong sumulat sa kaga-
waran na nagbigay ng iksamen.  

IKA-5 HAKBANG.  

PANAYAM PARA SA PAGTANGGAP   
Ang pasalitang iksamen na maaaring kinuha ninyo bilang bahagi ng 

proseso ng pag-iksamen ay upang alamin ang inyong mga kwalipikasyon 

para sa klase ng trabaho.  Ang panayam para sa pagtaggap ay natatangi 

para sa partikular na trabaho sa kagawaran kung saan hinihiling ninyo 

na maisaalang-alang kayo para sa trabaho.  Ang isang klase ng   

Ang mga trabaho sa lingkurang pampamahalaan ng Estado ay naihahanap 
ng mga tauhan sa pamamagitan ng mga iksamen na bukás para sa lahat, 
anuman ang lahi, kulay, pananampalataya, bansang pinanggalingan, angkang 
pinagmulan, kasarian, katayuang sibil, kapansanan, kinasasapiang relihiyon 
o lapian, edad o kasariang kinahihiligan.  Hindi kinakailangang 
naninirahan sa California, at ang pagiging mamamayan ng Esta-
dos Unidos ay kailangan lamang para sa mga trabaho ng taga-
pamayapa o pulisya.   

Maaari kayong mag-aplay para sa mga iksamen ng Estado pag-
katapos lamang na maipatalastas ang mga ito (isa hanggang apat 
na linggo bago sumapit ang huling araw ng pag-aaplay).  Ang 
polyetong ito ay isang patnubay sa proseso ng pagpili na may 
Anim na Hakbang, na nag-uumpisa sa paghahanap ng iksamen at nagwawa-
kas sa pagtatapos ng takdang panahon ng pagsubok.  Basahing maigi ito at 
pag-aralang muli habang sumusunod kayo sa mga hakbang.  

Ang lahat ng mga aplikante ay kailangang nakapagbabasa, nakapagsusulat, 
at nakapagsasalita ng wikang Ingles alinsunod sa pamantayang kinakailan-
gan sa paggawa ng trabaho. Ang lahat ng mga aplikasyon para sa iksamen 
ay dapat sagutin nang lubusan sa Ingles at ang lahat ng mga iksamen para 
sa trabaho ng Estado ay ibinibigay sa wikang Ingles. 

 

SUNDIN  ITONG  6  NA HAKBANG 

UNANG HAKBANG: PAGKUHA NG IMPORMASYON 

 
Upang maisa-alang-alang kayo para sa isang permanenteng trabaho sa 
lingkurang pampamahalaan ng Estado ng California, kailangan kayong 
kumuha at pumasa muna sa iksamen para sa klasipikasyong kung saan 
kayo ay interesadong magtrabaho.  Kung hindi kayo permanenteng nag-
tratrabaho sa lingkurang pampamahalaan ng estado, ang tanging mga 
iksamen na maaari ninyong kunin ay ang BUKÁS at ang BUKÁS 
AT HINDI PARA SA PROMOSYON kung saan nasasapatan 
ninyo ang mga pinakamababang hinihinging pangangailan-
gan, ayon sa isinasaad sa patalastas (Bulitin) ng iksamen.  
Ang Lupon ng mga Tauhan ng Estado (SPB), at ang bawa’t-
isang   kagawaran ng estado ay nagbibigay ng mga iksamen.  
Ang bulitin ng iksamen ay ipinamumudmud ng kagawarang 
nagbibigay ng iksamen at ito ang magpapaliwanag sa inyo kung 
paano at kung saan mag-aaplay.  

Paano Ito Hahanapin:  Ang pinakamadaling paraan upang malaman 

kung anu-anong mga iksamen ang bukas at tumatanggap ng mga aplikante 

para sa pagbibigay ng pagsusulit ay ang tumingin at magbasa sa SPB Web 

site sa: www.spb.ca.gov.  Ang SPB Web site ay nagbibigay ng daan sa 

karamihan ng mga patalastas tungkol sa iksamen, sa mga polyeto, sa mga 

porma, at sa iba pang impormasyon tungkol sa pagtatrabaho sa lingkurang 

pampamahalaan ng Estado at nakakabit sa Web site ng iba’t ibang kaga-

waran ng estado na nauukol sa trabaho.  Ang lahat ng mga porma ng SPB 

na binabanggit sa polyetong ito ay makukuha sa SPB Web site.  Kung wala 

kayong Internet, maaari ninyong tawagan ang mga rekording sa telepono 

na nakalista sa likod ng polyetong ito na mapakikinggan nang 24 oras 

bawat araw, 7 araw bawat linggo, at itinatama ang nakalagay na impor-

masyon dito  

  

 

linggu-linggo.  Ingles ang salita sa lahat ng mga rekording at ipinahahayag ang 
titulo ng iksamen, ang kagawarang nagbibigay ng iksamen, at ang huling petsa ng 
pag-pagpapadala.  Maaari rin ninyong bisitahin ng personal ang SPB Sacramento 

Service Center upang magamit ang SPB Web site, kumuha ng mga patalastas 
tungkol sa iksamen, mga aplikasyon para sa iksamen, mga porma, at iba pang 
mga polyeto tungkol sa proseso ng pag-iksamen sa lingkurang pampamaha-
laan.  Ang kinaroroonan at ang mga oras na bukas ang Silid ng Paglilingkod ay 
nakalista sa SPB Web site.  Maaaring nakakatanggap ang inyong lokal na 
opisina ng Tanggapan ng Pagpapaunlad sa Paghahanapbuhay (EDD) ng mga 
patalastas tungkol sa mga iksamen ng lingkurang pampamahalaan ng Estado 
para sa county at maaaring may mga aplikasyon at iba pang mga polyeto 
doon.  

Mga Patalastas tungkol sa Iksamen:  

Kapag nakahanap kayo ng iksamen na gusto ninyong aplayan, kumuha kayo ng 
kopya ng bulitin at ng isang aplikasyon mula sa  kagawaran na nagbibigay ng  
iksamen.  Basahing  maigi ang bulitin habang sinusulatan at sinasagot ninyo ang 
inyong aplikasyon.  Maaari ring baka gugustuhin  ninyong  balikan itong muli 
habang nagpapatuloy ang proseso ng pag-iksamen.  

 

IKA-2 HAKBANG  

PAG-AAPLAY PARA SA ISANG IKSAMEN 

 

Paano Mag-aplay: Kailangan kayong mag-padala ng isang nilagdaang Porma ng 
Aplikasyon Para sa Iksamen ng Estado (STD-678) at/o iba pang kinakailangang 
porm ng aplikasyon sa kagawaran ng Estado na nagbibigay ng iksamen.  Tingnan 
ang bulitin ng iksamen upang malaman kung saan ipadadala ang kinakailangang 
porm ng aplikasyon.  Ang porma ng aplikasyon ay makukuha mula sa SPB at EDD 
o maaaring i-download mula sa SPB Web site.  Basahin ito nang maingat at 
sagutin ang lahat ng mga katanungang naaangkop sa inyo. 

Kung kayo ay may kapansanang pisikal na maaaring mangailangan ng gabay o 
tulong sa proseso ng pag-iksamen, dapat ninyong makahan ang angkop na 

kahon sa ika-2 Tanong sa inyong porm ng aplikasyon.  Kokontakin kayo ng 
opisina na magbibigay ng pagsusulit bago kayo bigyan ng petsa para sa 

iksamen upang makakuha ng impormasyon tungkol sa inyong makat-
wirang kahilingan para sa gabay.  Maaari ring maging kapaki-pakinabang 

na kumuha ng kopya ng mga polyetong may pamagat na  “Mahalagang Im-
pormasyon para sa Mga Taong May Kapansanan na Nag-aaplay para sa Iksamen 
ng Lingkurang Pampamahalaan ng Estado ” (SPB-83) at “Ang Programa ng Limita-
dong Iksamen at Paghirang (LEAP)” (SPB-84), na nagpapaliwanag ng proseso para 
sa mga iksamen na ibinibigay sa pamamagitan ng programang LEAP. 

Pinahahalagahan nang husto ang inyong kooperasyon sa pagsagot sa mga kata-

nungang nasa ibabaw ng aplikasyon.  Makinilyahin o ilimbag nang maayos ang 

inyong aplikasyon na gamit ang tinta.  Ang lubusang nasagot na aplikasyon ay 

isang halimbawa ng inyong kahusayan sa pag-intindi ng binabasa, ng inyong 

kakayahang sumunod sa mga direksyon, at ng inyong pagbibigay-pansin sa mga 

detalye.  Baka gusto ninyong gumawa ng isang kopya para sa inyong sarili kung 

sakaling  

 

 

kakailanganin ninyong tingnan muli ito sa ibang panahon.  Ang bulitin ng 
iksamen ang magpapaliwanag sa inyo kung saan ipadadala ang inyong aplikas-
yon, o kung kailangan kayong mag-aplay nang personal, at ang huling petsa ng 
pag-aaplay (katapusang petsa ng pagpadala).  Ang ilang iksamen ay maaaring 
bukás nang tuluy-tuloy.  Sa katapusang araw ng pagpadala ayon sa patalastas  
ang isasaad ay ang alinman sa dalawa, "Tuluy-tuloy" o magtatakda 
ng tiyak na araw kung kailan dapat  ipadala ang inyong aplikasyon.  
Ang petsang naitatak sa sobre ang gagamitin upang alamin kung 
naipadala ninyo sa loob ng takdang panahon bago sumapit ang 
katapusang taning sa pagpapadala.  Ang mga aplikasyong ipinadala 
nang huli ay hindi tatanggapin.  

Pag-aaral muli sa Aplikasyon:  Kung hindi ninyo nasasapatan ang 
mga pinakamababang katangiang kinakailangan , dapat kayong makatanggap ng 
sulat sa loob ng dalawang linggo pagkaraan ng katapusang petsa ng pagpa-
padala. Ipaaalam sa inyo ng abiso na mayroon kayong pitong araw upang 
makapagbigay ng karagdagang impormasyon tungkol sa inyong mga kwalipi-
kasyon.   Kung nakamit ninyo ang mga kwalipikasyong hinihingi at ang ik-
samen ay walang nakasulat na pagsusulit, dapat kayong makatanggap ng sulat 
sa loob ng isang buwan pagkaraan ng katapusang petsa ng pagpapadala. Kung 
nakalipas na ang isang buwan pagkaraan ng katapusang petsa ng pagpapadala 
at hindi pa dumarating ang inyong patunay ng pagkakatanggap, dapat ninyong 
kontakin ang kagawaran na nagbibigay ng iksamen. 

Kung ang iksamen ay may nakasulat na pagsusulit at limang araw bago su-
mapit ang araw nana nabanggit sa patalastas para sa pagbibigay ng pasulat na 
pagsusulit, wala pa kayong natatanggap na sulat na nagsasaad na kayo ay 
karapat-dapat sa iksamen at nagpapahintulot sa pagpasok sa lugar ng iksamen, 
tawagan ninyo ang kagawaran na nagbibigay ng iksamen.  Titiyakin ng mga 
tauhan doon kung ang inyong aplikasyon ay naturingang karapat-dapat, sa-
sabihin sa inyo kung saan gagawin ang pagsusulit, at bibigyan kayo ng tagubilin 
kung paano ninyo patutunayan kung sino kayo sa taong naatasang mangan-
gasiwa ng iksamen.  

 

IKA-3 HAKBANG  

PAGHAHANDA PARA SA IKSAMEN 

 

Tingnang muli ang bulitin at basahin ang seksyong pinamagatang 
“Impormasyon tungkol sa Iksamen”.  Ipaliliwanag nito sa inyo kung anong uri 
ng iksamen ang gagamitin at kung ano ang magiging epekto (tinuturing na 
"timbang") ng bawat iksamen sa inyong pangwakas na iskor.  May ilang mga 
kombinasyon at pagkakaiba-iba.  Maaaring gamitin ang kahit alin man sa isa, o 
kaya, isang kombinasyon ng mga uri ng mga iksamen na nakalarawan dito.  
Basahin nang maigi ang seksyon na “Saklaw”; ipaliliwanag nito sa inyo kung 
anu-anong mga paksa ang sasaklawin ng iksamen. 

Maaaring ibigay ang mga nakasulat na pagsusulit sa marami at iba't ibang lugar 
sa buong California.  Ang mga pagsubok sa pagsasagawa at ang mga pasalitang 
iksamen ay karaniwang ibinibigay lamang sa mga malalaking lungsod.  Hindi 
binabayaran ang gastos ng mga kumukuha ng iksamen a pagpunta sa lugar ng 
iksamen at sa pagbalik mula doon. 

 

 

 

 

 

 

 Nakasulat na Pagsusulit :  Ang petsa ng pagsusulit ay nakalimbag sa 
bulitin ng iksamen.  Ang mga pagsusulit na ganito ay karaniwang binubuo 
ng mga tanong na sinusundan ng ilang magkakaibang sagot, na mapag-
pipilian ng isang tama.  Anim hanggang walong linggo pagkatapos ng 
pagsusulit, makakatanggap kayo ng abiso na magsasabi sa inyo kung kayo 

ay nakapasá, ngunit hindi kayo makatatanggap ng porsyentong iskor 
hanggat hindi natatapos ang lahat ng bahagi ng proseso ng pag-
iksamen. Kung ang pagsusulit ay pasá/bagsak lamang, hindi kakalkula-
hin ang mga iskor. 

Pasalitang Iksamen/Panayam:  Ang pasalitang iksamen ay maaaring 
pangalanan na " Pagtatasa sa mga Kwalipikasyon", " Pagtatasa sa Pag-
unlad ng Empleado", o " Iksamen sa Pagiging Handa sa Pagtaas sa 

Trabaho".  Bago magpunta sa panayam, pag-aralang muli ang mga sek-
syon ng bulitin ng iksamen na may mga pamagat na " Ang Tungkulin”, 
“Impormasyon tungkol sa Iksamen” at “Saklaw”.  Isang lupon na bi-
nubuo ng dalawa hanggang tatlong katao na sumuri sa inyong aplikasyon 
ang magsasagawa ng pasalitang iksamen/panayam.  Ang lupon ay maaar-
ing magtanong sa inyo ng ilang mga katanungang nauukol sa iba’t ibang 
sitwasyon at maaaring humingi ng karagdagang detalye tungkol sa inyong 
mga kwalipikasyon. Ihanda ang sarili para pag-usapan ang inyong edukas-
yon at karanasan, kung paano kayo inihanda ng mga ito para sa naturang 
trabaho, pati na rin ang inyong mga interes at mga layunin sa karera. Sa 
pasalitang iksamen/panayam, bibigyan kayo ng pagkakataong ipakita ang 
inyong mga kuwalipikasyon ng lupon na mag-aantas sa inyo nang 
pataasan.  

Pagsubok sa Pamamagitan ng Pagsasagawa:  Ang mga klasipikasyong 
klerikal at manggagawa ay kadalasang may pagsubok sa pagsasagawa 
kung saan ipinakikita ng mga kumukuha ng iksamen ang kanilang kaala-
man tungkol sa mga kagamitan at mga materyales o ang kanilang kakaya-
hang magpaandar ng mga makina o kagamitan.  

Ang Dagdag na Aplikasyon/ Pagsusulit para sa Pagbibigay ng Antas na 
Naabot ay binubuo ng mga tanong na sinasagot sa pamamagitan ng 
sanaysay /tanong na sinusundan ng ilang magkakaibang sagot na mapag-
pipilian ng isang tama na ikinokoreo sa mga kukuha ng iksamen at na 
dapat ibalik bago isagawa ang pasalitang iksamen/interbyu.  Ang mga ito 
ay gagamitin ng lupon na mag-papanayam bilang karagdagang paliwanag 
tungkol sa inyong edukasyon at karanasan.  

Pagbibigay-halaga sa Pinag-aralan at Karanasan: Kapag nakasaad sa isang 
bulitin ng iksamen na maaaring magkaroon ng (Pagsukat ng Pinag-aralan 
at Karanasan) Pagbibigay-halaga sa Pinag-aralan at Karanasan, maha-
lagang-mahalaga na masagot ninyo ang lahat ng mga tanong sa inyong 
aplikasyon at pagkalubusin hanggat maaari ang inyong mga sagot. Ang 
inyong iskor sa ganitong uri ng iksamen ay ibabatay nang ganap sa im-
pormasyong nakasulat sa aplikasyon ninyo.  Hindi magkakaroon ng 
nakasulat na pagsusulit o ng isang panayam.  

Liksi/Kakayahang Pisikal: Para sa mga tagapagpatupad ng batas at sa ilan 

pang mga trabaho, karaniwang nagbibigay ng mga pagsubok sa kakaya-

hang pisikal at kadalasang ipinagsasama sa mga pagsubok sa paningin at 

pagdinig.     

 


